
Kashyam Pitrikarmopadesham

காஶ்யாம் பித்ரு’கர்மோபதே³ஶம்

- ஶிவபார்வதீஸம்வாதே³ -
ஸ்நாநம் கார்யம் ப்ரயத்நேந ஜ்ஞாநவாபீஜலே ஶுபே⁴ ।
ஆமத்³ரவ்யேண விதி⁴வச்ச்²ராத்³த⁴ம் கர்தவ்யமாத³ராத் ॥ 194॥
ஹிரண்யேநாத²வா ஶ்ராத்³த⁴ம் குர்யாத்தத்³தி³ந ஏவ ஹி ।
ஹவ்யஶ்யாமாகநீவாரயவசூர்ணாதி³பி: ⁴ க்ரமாத் ॥ 195॥
பிண்ட³தா³நம் யதா²ஶாஸ்த்ரம் கர்தவ்யம் நியமேந ச ।
பிது: பிண்ட³த்ரயம் தே³யம் மாதுரப்யாத³ராத்ததா²॥ 196॥
அந்யேஷாம் து யதா² யோக்³யம்மேகைகம் ஸ்யாத்³யதா²க்ரமம் ।
தத: க்ரு’ஷ்ணதிலை: ஶுத்³தை:⁴ க்ரு’த்வா து பித்ரு’தர்பணம் ॥ 197॥
ஜ்ஞாநவாபீம் ஸமப்⁴யர்ச்ய ஜ்ஞாநேஶம் ச ஸமர்சயேத் ।
விநாயகாந் டு⁴ண்டி⁴ராஜம் ஸமப்⁴யர்ச்ய தத: பரம் ॥ 198॥
முக்திமண்ட³பமாஸாத்³ய த்⁴யாத்வா மாமஜமவ்யயம் ।
நந்தி³கேஶம் ஸமப்⁴யர்ச்ய த்³வாரபாலாநபி க்ரமாத் ॥ 199॥
ததோ மத்பூஜநம் கார்யம் ஸ்வஶக்த்யா ச யதா²விதி⁴ ।
ததோ வீரேஶகுண்டா³தௌ³ஸ்நாநம் க்ரு’த்வா யதா²க்ரமம் ॥ 200॥
ஶ்ராத்³த⁴ம் பிண்ட³ப்ரதா³நாதி³ கர்தவ்யம் விதி⁴பூர்வகம் ।
ஶ்ராத்³தா⁴வஶிஷ்டாந் த்³வித்ராந்வா ப⁴க்ஷயித்வா திலாம்ஸ்தத:॥ 201॥
குர்யாஜ்ஜாக³ரணம் ஸம்யங்நிராஹாரேண ஸாத³ரம் ।
ததஸ்து பஶ்சிமே யாமே பஞ்சக்ரோஶாத்³ப³ஹிர்வ்ரஜேத் ॥ 202॥
க்ரு’த்வா ஶௌசாதி³கம் தத்ர யதா²ஶாஸ்த்ரம் யதா²விதி⁴ ।
தத: காஶ்யாம் ஸமாக³ம்ய ஸ்நாத்வா தீர்தோ²த³கே ஶுபே⁴ ॥ 203॥
ஸந்த்⁴யாதி³நித்யயாத்ராந்தம் கர்ம க்ரு’த்வா யதா²க்ரமம் ।
ஶைவாந்த்³விஜவராந் ஶ்ரேஷ்டா²நாஹூய ஶிவவிக்³ரஹாந் ॥ 204॥

காஶ்யாம் பித்ரு’கர்மோபதே³ஶம்

தேஷாமாமந்த்ரணம் தே³யம் யதா²ஶாஸ்த்ரம் யதா²க்ரமம் ।
தத:ஸ்நாத்வாம் விதா⁴நேந ஶ்ராத்³த⁴ம் கார்ய ப்ரயத்நத:॥ 205॥
ஸ்வாத்³வந்நை: ஶிவப⁴க்தாஸ்தே போ⁴ஜநீயா யதா²விதி⁴ ।
ஶைவம் போ⁴க்தாரமுத்க்ரு’ஷ்டம் நிகடஸ்த²மநுத்தமம் ॥ 206॥
த்யக்த்வா ய:குருதே ஶ்ராத்³த⁴ம் தத்³வ்யர்த²ம் நாத்ர ஸம்ஶய: ।
அஷ்ட தி³க்ஷ்வஷ்டதீர்தா²நி ஜ்ஞாநவாப்யாம் வஸந்தி ச ॥ 207॥
தேஷு ஸ்நாநம் யதா²ஶாஸ்த்ரம் கர்தவ்யம் ப்ரீதிபூர்வகம் ।
அஷ்டதி³க்ஷ்வபிம் கர்தவ்யமேகைகத்ர யதா²க்ரமம் ॥ 208॥
பஞ்சதா⁴ ஶ்ராத்³த⁴மநகை⁴ரந்நைஶ்சாபி யதா²விதி⁴ ।
பூர்வதி³க்³பா⁴க³மாரம்ப்⁴ய ஸவ்யேநைவ யதா²க்ரமம் ॥ 209॥
ஸ்நாநாதி³ கர்தவ்யமப்ரமாதே³ந ஸர்வதா² ।
வேத³ கௌ³ரீ ஜ்ஞாந த⁴ர்மம் மோக்ஷ புண்ய கராணி ச ॥ 210॥
பித்ரு’கார்யாணி தீர்தா²நி ஜ்ஞேயாந்யஷ்டௌ ஶுபா⁴நி மே ।
சத்வாரிம்ஶத்³யதா²ஶாஸ்த்ரம் ஜ்ஞாநவாபீதடே ஶுபே⁴ ॥ 211॥
ஶ்ராத்³தா⁴நி நியமேநைவ கர்தவ்யாநி ந ஸம்ஶய: ।
ஏதேஷு ச ஸமாப்தேஷு தத³நந்தரமாத³ராத் ॥ 212॥
பஞ்ச ஶ்ராத்³தா⁴நி கார்யாணி விதி⁴வந்முக்திமண்டபே ।
ஏகைகம் ஶ்ராத்³த⁴மேகைகதி³நே கார்யம் யதா²க்ரமம் ॥ 213॥
நை கஸ்மிந் தி³வஸேऽநேகம் கர்ம ஶ்ராத்³த⁴ம் விதீ⁴யதே ।
ஶ்ராத்³தா⁴ந்யேவம் விதா⁴யைவ ஜ்ஞாநவாபீதடே ஶுபே⁴ ॥ 214॥
மணிகர்ணிதடே குர்யாத்தத: ஶ்ராத்³த⁴ம் யதா²விதி⁴ ।
வீரேஶகுண்ட³நிகடே தத: கார்யம் ப்ரயத்நத:॥ 215॥
தத பஶுபதீஶஸ்ய குண்ட³ப்ராந்தே மநோஹரே ।
காலகுண்ட³தடே கார்யம் தத³நந்தரமாத³ராத் ॥ 216॥
ஶிவக³ங்கா³தடே கார்யம் தத:ஸம்யக்³யதா²விதி⁴ ।
கார்கோடகஸ்யாபி குண்டே³ தடப்ராந்தே மநோஹரே ॥ 217॥
தத: பிஶாசதீர்தே²ऽபி கர்தவ்யம் விதி⁴பூர்வகம ।
ஓங்காரகுண்ட³ப்ராந்தேऽபி கர்தவ்யம் தத³நந்தரம் ॥ 218॥

தத: பிலிப்பபிலாகுண்டே³ கர்தவ்யம் விதி⁴பூர்வம் ।
ஹம்ஸதீர்த²தடே கார்யம் தத³நந்தரமாத³ராத் ॥ 219॥
ஶக்ரகுண்டே³ஶகுண்டே³ऽபி தத்ர கார்யம் ப்ரயத்நத: ।
தத: கேதா³ரகுண்டே³ऽபி கர்தவ்யம் விதி⁴பூர்வகம் ॥ 220॥
அர்ககுண்டே³ தத: கார்யம் சந்த்³ரகூபே தத: பரம் ।
தத:ஸித்³தே⁴ஶகுண்டே³ऽபி து³ர்கா³குண்டே³ தத: பரம் ॥ 221॥
காமாக்ஷீகுண்ட³நிகடே தத: கர்தவ்யமாத³ராத் ।
ஸார்தா⁴ம்ஷ்டகோடிலிங்கா³நி குண்டா³ந்யபி வராநநே ॥ 222॥
ஶ்ரீமத³ந்தர்க்³ரு’ஹே ரம்யே ஸந்தி தி³வ்யாநி பூ⁴ரிஶ: ।
அந்தர்கே³ஹாத்³ப³ஹிர்தே³வி லிங்க³ஸங்க்²யா ந வித்³யதே ॥ 223॥
குண்டா³நாமபி தி³வ்யாநாம் ஸங்க்²யா நாஸ்த்யேவ ஸர்வதா² ।
தேஷு ஸர்வத்ர கர்தவ்யம் ஶ்ராத்³த⁴ம் யத்³யபி ஸர்வதா²॥ 224॥
ததா²பி ஶக்திஹீநைஸ்து ஶ்ராத்³த⁴ம் கார்ய க்வசித்க்வசித் ।
உக்தஸ்த²லேஷு கர்தவ்யமவஶ்யம் பித்ரு’தத்பரை:॥ 225॥
ஶ்ராத்³த⁴மந்நேந விமலே யதா²ஶாஸ்த்ரம் யதா²க்ரமம் ।
உக்தஸ்த²லேஷு ஸர்வத்ர பஞ்சவாரம் யதா²க்ரமம் ॥ 226॥
ஶ்ராத்³த⁴ம் கர்தவ்யமந்நேந ஸர்வதை²வாப்ரமாத³த: ।
அஶக்தைஸ்து த்ரிவாரம் வா ஶ்ராத்³த⁴ம் கர்தவ்யமாத³ராத் ॥ 227॥
த்³விவாரமத⁴மேநாபி கர்தவ்யம் நாத்ர ஸம்ஶய: ।
ஶ்ராத்³தா⁴ந்யேவம் யதா²ஶாஸ்த்ரம் க்ரு’த்வா தத³நு ஸாத³ரம் ॥ 228॥
॥ இதி ஶிவரஹஸ்யாந்தர்க³தே காஶ்யாம் பித்ரு’கர்மோபதே³ஶம் ஸம்பூர்ணம் ॥
-॥ஶ்ரீஶிவரஹஸ்யம் । உக்³ராக்²ய:ஸப்தமாம்ஶ: । அத்⁴யாய: 12 । 194-228॥

- .. shrIshivarahasyam . ugrAkhyaH saptamAMshaH . adhyAyaH 12 . 194-228..

Śiva ஶிவ details to Pārvatī பார்வதீ about the TīrthaKṣetra தீர்த²க்ஷேத்ர in Kaśī காஶீ,
where one can perform Pitṛkarma பித்ரு’கர்ம. Some Śloka-s are collated here for this

webpage.

Kaśī காஶீ harbors several TīrthaKṣetra தீர்த²க்ஷேத்ர that are outlined in ŚivaRahasyam

saptāṃśaḥ ஶிவரஹஸ்யம் ஸப்தாம்ஶ:.

